
1. Din hija kawza ghar-ripreza ta’ zewg porzjonijiet raba’ imqabbla lill-

konvenut.

2. Fir-rikors promutur tieghu tat-13 ta’ Mejju 2013 ipprezentat quddiem il-Bord

dwar il-Kontroll ta” Kiri ta” Raba’, |-attur spjega li huwa s-sid ta’ bi¢ctejn art

imqabbla lill-konvenut, li jinsabu fl-inhawi * 7a/-Bidn/’ fil-limiti ta” Wied il-Ghajn:

(i) wahda maghrufa bhala “ 7a/-Massard” fi sqaq li jaghti ghal Triq il-Latnija
b’kejl ta’ ¢irka 2816mk, u

(i)  l-ohra maghrufa bhala “ 7a’ Tatieq" b’kejl ta’ ¢irka 1870mk.

Huwa ppremetta li:

- ghandu bzonn ir-raba in kwistjoni sabiex jigi uzat minnu personalment u
minn membri tal-familja tieghu ghal skopijiet agrikoli ta” mhux angas
minn erba’ snin konsekuttivi (Art. 4(2)(a) tal-Kap 199);

- r-raba thalla zdingat u ma jinhadimx ghal mill-ingas tnax-il xahar
konsekuttivi (Art. 4(2)(d) tal-Kap 199); u

- I-konvenut nagas li jsewwi u jzomm fi stat tajjeb il-hitan li jdawwru r-
raba (Art. 4(2)(f) tal-Kap 199).




Ghall-imsemmija tliet ragunijet huwa talab il-Bord dwar il-Kontroll ta’ Kiri ta’
Raba’ sabiex jawtorizzah ai termini tal-Artikolu 4 tal-Kapitolu 199 jirriprendi I-

pussess tal-imsemmija bi¢¢tejn art b’effett mill-iskadenza li jmiss.

. Fir-risposta tieghu tal-31 ta’ Mejju 2013 il-konvenut ta r-ragunijiet tieghu

ghaliex il-Bord kellu ji¢had it-talba tal-attur.

. Fis-sentenza li inghatat fil-11 ta’ Jannar 2017, il-Bord ¢ahad it-talba tal-attur in

kwantu diet intavolata ai termini tal-Artikolu 4(2)(d) tal-Kap 199, izda lagghha
in kwantu giet intavolata ai termini tal-Artikolu 4(2)(a) u I-Artikolu 4(2)(f) tal-
Kap 199. Huwa konsegwentement ordna lill-konvenut jivvaka mir-raba in
kwistjoni fi zmien tliet (3) xhur mid-data tas-sentenza, u awtorizza lill-attur
jirriprendi I-pussess taghhom wara t-trapass tal-imsemmi perjodu ta’ tliet (3)

xhur. Huwa ordna li kull parti kellha tbati I-ispejjez taghha.

. Il-kkonvenut hassu aggravat b’ din id-decizjoni u ghalhekk fit-30 ta’ Jannar

2017 intavola appell quddiem din il-gorti fejn talabha thassar is-sentenza
appellata, tilga’ |-e¢cezzjonijiet tieghu u tichad it-talba tal-attur mhux biss ai
termini tal-Artikolu 4(2)(d) (kif fil-fatt ghamel il-Bord) izda anke ai termini tal-
Artikolu 4(2)(a) u 4(2)(f).

. L-aggraviji tieghu jirrigwardaw il-fatt li 1-Bord ikkonkluda Ii t-talba tal-attur
kienet fondata ai termini tal-Artikolu 4(2)(a) u tal-Artikolu 4(2)(f) tal-Kap 199.

() Dwar il-bzonn tal-attur ghar-raba in kwistioni - [Artikolu 4(2)(a) Kap
199]

Huwa jargumenta illi I1-Bord kellu stampa ¢ara tal-introjtu tieghu u tal-

attur u ghalhekk kellu jghaddi biex jaghmel ezami komparattiv tat-
tbatija li kienu ser ibatu |-partjiet ai termini tal-"proviso” tal-Artikolu
4(2)(a). F’' dan ir-rigward ja¢¢enna ghall-fatt illi I-attur huwa impjegat
statali, bi dhul annwali ta’ madwar €10,000 oltre dak li jdahhal mill-



koltivazzjoni tar-raba, filwaqt i |-pozizzjoni finanzjarja tieghu (il-
konvenut appellant) hija wahda batuta, stante li huwa semplici
pensjonant u d-dhul tieghu huwa supplimentat bil-prodott li jirnexxilu
jkabbar mir-raba li ghandu flimkien ma hutu. Jilmenta illi jekk jitlef il-
pussess tar-raba in kwistjoni, it-tbatija tieghu ser tkun ferm akbar minn

dik tal-attur jekk ma jakkwistax il-pussess ta’ tali raba.

(i)  Dwar it-tiswija tal-hitan [Artikolu 4(2)(f) tal-Kap 199]

II-konvenut appellant jac¢enna ghall-fatt illi I-esperti tal-Bord li accedew

fuq il-post sabu s-segwenti:

- li huwa (I-konvenut) kien sewwa selha li kien hemm sal-livell tal-
ghalga fil-pussess tieghu filwagt li I-gholi I-iehor kien dovut jittella’
mill-attur _innifsu li ghandu ghalga adjacenti ghar-raba in kwistjoni,
haga li ma ghamilx;

- li kien hemm hsara fl-inhawi mnejn ghaddi I-ilma ta” Sant’ Antnin u
jsostni li din il-hsara kien ghamilha |-attur stess, liema hsara giet
irraportata lill-awtoritajiet; u

- li kien hemm hsara ohra f’ haijt tas-sejjieh li huwa (I-konvenut) kien
ghadu ma sewwiex, u li kien hemm tankijiet fuq il-hajt. Jargumenta
li_dan il-mankament wiehed mill-hitan kollha mhux raguni i
timmerita li jicCahhad mir-raba in kwistjoni.

7.  Fis-6 ta’ Marzu 2017 I-attur appellat ipprezenta r-risposta tieghu fejn sostna li

s-sentenza appellata hija gusta u timmerita konferma.

Sfond tal-kawza:
8.  L-attur akkwista |-bic¢tejn art meritu ta’ din il-kawza ghall-prezz komplessiv ta’
€42,000, u dan permezz ta’ kuntratt ta’ bejgh tal-21 ta’ Awwissu 2012}
(arasite plans immarkati Dok B? fejn tidher ir-raba’ oggett tal-kawza). Fuq il-

kuntratt stess gie dikjarat li |-art imgabbla lill-konvenut. Disa’ xhur wara I-

! Dok A, Kuntratt ta’ bejgh fl-atti tan-Nutar Dr Joseph Lia, fol 3-7
2 Dok B, site plans tal-bicctejn art, fol 8 u 9



akkwist, I-attur ippropona din il-kawza.

L-ewwel aggravju:

I-"bzonn” tal-attur ghall-art mertu tal-kawza, [-"importanza” tal-art ghall-

ghejxien tal-konvnenut, u t-"tbatiia” i ser ibati [-konvenut jekk jitlef il-gbiela

fuq tali art:

9. L-Artikolu 4(2)(a) tal-Kap 199 (Att dwar it-Tigdid ta’ Kiri ta’ Raba) u |-proviso
relattiv jipprovdu hekk: (enfazi ta’ din il-qorti)

“II-Bord jilga’ r-rikors ta’ sid il-kera® jekk sid il-kera jipprova li jehtieg ir-raba biex
Jigi wzat ghal skopijiet agrikoli minnu personalment jew minn xi membru tal-famifja
personalment ghal perjodu ta’ mhux angas minn erba’ snin konsekuttivi i jibdew
minnufih wara d-data tat-terminazzjoni.”

IZda c-cirkostanza msemmija fil-paragrafu (a) ma tkunx raguni bizzejjed biex jigi
milgugh ir-rikors ta’ sid il-kera, jekk il-kerrej jipprova Ii r-raba in kwistjoni jkun
fonti importanti tal-ghajxien tieghu u tal-famifja tieghu u jekk il-Bord ikun
sodisfatt Ii I-kerrej ibati aktar minn sid il-kera jekk ir-rikors jigi milgugh.”

10. Ifisser ghalhekk illi biex sid ta’ art agrikola jirnexxilu jirriprendi |-pussess

taghha minghand I-inkwilin ai termini ta’ dan I-artikolu:

0] fl-ewwel lok irid jipprova a sodisfazzjon tal-Bord li hu jew xi membru
tal-familija tieghu ghandu bzonnha ghal skopijiet agrikoli ghal
perjodu ta’ mhux ingas minn erba’ (4) snin konsekuttivi mid-data
tat-terminazzjoni tal-kirja korrenti;

(i) jekk jigi ppruvat dan il-bzonn, il-Bord imbaghad irid jara jekk ir-raba
hux fonti importanti tal-ghajxien tal-kerrej u tal-familja tieghu; u

(i) jekk jigi hekk pruvat, il-Bord irid ikun sodisfatt li f' kaz li jilga’ t-talba
tas-sid ghar-ripreza tal-fond, il-kerrej mhux ser ibati aktar minn dak
li kien ser ibati s-sid tal-kera f’ kaz li t-talba tieghu tigi michuda.

11. II-Bord kien tal-fehma li |-attur irnexxielu jipprova li jehtied ir-raba’ ghal skop
agrikolu. Kwantu ghall-konvenut, minkejja li huwa sahaq li I-art in kwistjoni

hija importanti ghall-ghajxien tieghu, il-Bord ikkonkluda li ma ressagx bizzejjed

3 rikors ta’ sid il-kera biex jiehu lura |-pussess tal-art



provi biex juri x'ser jitlef bhala introjtu " kaz i l-attur kellu jigi awtorizzat jiehu
lura |-pussess tar-raba’. Ghalhekk m’ghamilx I|-ezami komparattiv biex

jistabbilixxi minn mill-kontendenti ser ibati I-izjed.

12. In vista ta’ dan I-ewwel aggravju tal-konvenut din il-qorti ezaminat bir-reqqga I-

provi rilevanti ghall-kwistjoni.

13. L-attur Carmel Demanuele xehed illi huwa impjegat mal-Gvern bhala xufier ta’
trakk, liema trakk hu proprjeta’ tieghu. Xehed li s-salarju hu ta’ madwar disa’
mija u hamsin ewro (€950) fix-xahar®, pero’ enfazizza li wara li jagta’ I-
ispejjez (diesel, hsarat fit-trakk e¢¢) fiidu jibgaghlu bejn seba’” mija (€700) u
seba mija u hamsin (€750) fix-xahar. Skont I-FS3 tas-sena 2013 jirrizulta i f'
tali sena huwa kellu paga “gross” ta’ €13,965.33.

14. Spjega li oltre tali impieg mal-Gvern, huwa jaghmel xoghol agrikolu flimkien
ma’ huh, li jahdem bhala bidwi fu//-time. Qal li kemm hu kif ukoll huh
ghandhom I-gheliegi fl-inhawi tal-art in kwistjoni u li t-tnejn li huma
jahdmuhom. Qal li huma jahdmu principalment fuq |-esportazzjoni tal-patata:
“...dejjem irnexxieli nesporta madwar elfejn xkora patata u nigbru bejn ten sa

eleven euro ghal kull xkora...”

15. Huwa pprezenta diversi dokumenti (Dok CD1 sa Dok CD12)° li jikkonfermaw |-

involviment tieghu fis-settur tal-agrikoltura:

Dok CD1 Kopja ta’ certifikat mahrug mi¢-Centru Taghlim u Tahrig ghall-Bdiewa, datat
20.12.2011, li jindika li huwa ppartecipa f'’kors dwar frott u haxix

Dok CD2 Kopja ta’ certifikat mahrug mill-Farmer Learning Centre (bla data) i
jiccertifika li huwa attenda kors dwar ix-xiri, t-trasport, I-uzu u I-hazna ta’
prodotti ta’” bexx u li ghadda minn ezami li jintitolah ghal-licenzja skont I-Avv.
Legali 115/2004 u I-Att Dwar il-Kontroll tal-Pesticidi

Dok CD3 Kopja ta’ certifikat mahrug mill-Farmer Learning Centre (bla data) i
jiccertifika li huwa attenda “Plant Protection Products Course” skont [-Avv.
Legali 115/2004 u I-Att Dwar il-Kontroll tal-Pesticidi

* Fil-fatt esebixxa I-ahhar “pay slip” (numru 13 minn 13) ghas-sena 2015, li hija fl-ammont ta’
€988.68 "net”.

> Dok XY, FS3 tal-attur esbit mill-konvenut, fol 50.

® Dok CD1 sa CD12, fol 33-44.



Dok CD4 Kopja ta’ karta tal-identita li tiddikjarah awtorizzat jixtri, jittrasporta, jahzen u
juza |-pesticidi

Dok CD5 Kopja ta’ ricevuta datata 31.07.2013 fl-ammont ta’ €25,701.95 rigwardanti
xkejjer ta’ patata mibjugha minnu

Dok CD6 Kopja ta’ statement (iffirmat mid-Direttur tal-Agrikoltura) rigwardanti prodotti
mibjugha minnu lill-Pitkali ghas-sena 2013, fl-ammont ta’ €6,280.96 (net)

Dok CD7 Kopja ta’ ricevuta datata 21.07.2012 fl-ammont ta’ €24,783 rigwardanti
xkejjer ta’ patata mibjugha minnu (indikat bhala farmer)

Dok CD8 Kopja ta’ statement (iffirmat mid-Direttur tal-Agrikoltura) rigwardanti prodotti
mibjugha minnu lill-Pitkali ghas-sena 2012, fl-ammont ta’ €5,701.77 (net)

Dok CD9 Kopja ta’ ricevuta datata 12.07.2011 fl-ammont ta’ €13,496.40 rigwardanti

xkejjer ta’ patata mibjugha minnu

Dok CD10 Kopja ta’ zewg ricevuti datati 24.04.2011 u 02.05.2011 fl-ammonti ta’ €2,475
u €4,965 rispettivament rigwardanti xkejjer ta’" patata mibjugha minnu

Dok CD11 Kopja ta’ zewg ricevuti ohra datati 30.04.2011 u 26.04.11 fl-ammonti ta’
€2,917.40 u €3,062.40 rispettivament rigwardanti xkejjer ta’ patata mibjugha
minnu

Dok CD12 Kopja ta’ statement (iffirmat mid-Direttur tal-Agrikoltura) rigwardanti prodotti

mibjugha minnu lill-Pitkali ghas-sena 2011, fl-ammont ta’ €7,384.51 (net)

16. L-attur ippreciza li huwa hadem il-prodott indikat fl-imsemmija dokumenti,
“mir-raba li ghandi fug ismi." Huwa pprezenta dokument iehor’ mahrug mill-
Ministeru ghall-Izvilupp Sostenibbli, I-Ambjent u t-Tibdil fil-Klima, li fuqu hemm
indikati I-ghelieqi kollha li I-attur ghandu fuq ismu ghal skop ta’ "Sussidju fug
Art Agrikola moghtija mill-Komunita ' Ewropea ghall-Kampanja 2015”. It-total
tal-kejl superficjali tar-raba tieghu huwa indikat f' dan id-dokument bhala
2.4208 ettari (24,208mk) li huma ekwivalenti ghal 21 tomna u nofs®. L-attur

xehed illi jikkalkola li minn kull tomna li ghandu jiggwadanja madwar elf euro
(€1,000) fis-sena. Enfazizza illi ghalkemm huh ukoll ghandu I-gheliegi tieghu
(xehed li huh fil-fatt ghandu 40 tomna) huma ma jahdmuhx bhala shab, izda
sempli¢iment jassistu lil xulxin u ghandhom il-makkinarju bejniethom. Xehed
ukoll illi ricentement hu u huh xtraw razzett bir-raba mieghu b’'mod li hu u huh

ghandhom tomnejn u nofs flimkien.

17. Spjega illi ibnu Brandon Demanuele, (li allura jikkwalifika bhala “membru tal-

famifjd’ tieghu skont |-Artikolu 2 tal-Kap 199) temm l-edukazzjoni sekondarja

’ Dokument datat 18.02.2016, fol 124
8 tomna = 1124.1mk



18.

19.

20.

21.

22.

tieghu fl-2013° u jixtieq jahdem bhala bidwi full-time, “Imma jiena mghandix

raba x’intih”, L-attur fil-fatt irid I-art in kwistjoni sabiex jghaddiha lilu.

Stabbilit li [-attur ghandu bzonn il-bi¢¢tejn art in kwistjoni ghal skopijiet
agrikoli (kif fil-fatt ikkonkluda |-Bord) imiss li jigi ezaminat jekk tali art hux

“fonti important/’ tal-ghajxien tal-konvenut u tal-familja tieghu.

Il-konvenut Carmelo Busuttil, u hutu Grezzju Busuttil u Nazzareno Busuttil

xehedu fit-tul dwar id-dhul taghhom u s-sitwazzjoni familjari taghhom kif ukoll
dwar |-uzu li jaghmlu mir-raba mertu tal-kawza. Dawn |-ahwa Carmelo,
Grezzju u Nazzareno (Ikoll ta’ eta avvanzata) mhux mizzewgin u Ikoll jghixu
flimkien go razzett vic¢in tar-raba’ in kwistjoni (flimkien ma’ ohthom Kelina,

zewgha u z-zewg uliedha).

II-konvenut Carmelo Busuttil huwa pensjonant u skont hu ghandu dhul ta’

€355 fix-xahar. Skont il-biljett tar-redistrazzjoni tal-biedja, mahrug mid-
Dipartiment tal-Agrikoltura u Sajd*® jirrizulta li r-raba li ghandu mqabbla fiha

kejl ta’ _hdax-il tomna, hames sighan u tliet kejliet (11.5.3). Din tinkludi I-

bi¢ctejn raba proprjeta” tal-attur, li I-kejl kumplessiv taghhom skont il-kuntratt

tal-2012 huwa ta’ 4,686mk, ekwivalenti ghal ftit iktar minn erba’ tomniet. (Fir-

rigward tar-raba li ghandu fil-pussess tieghu huwa jircievi ghajnuna finanzjarja
minghand |-Agenzija ghall-Pagamenti Agrikoli u Rurali'’.)

Huh Grezzju Busuttil huwa impjegat mal-Pitkalija u u gali li ghandu paga ta’

€700 fix-xahar f'idejh. Huwa, bhall-konvenut, ukoll ghandu xi raba’ fil-vi¢inanzi

mqabbla ghandu.

Huh l-iehor Nazzareno Busuttil huwa impjegat mal-Ministeru tas-Sahha u

jaghmel xoghol ta’ litter picking fit-triq. Skont hu jagbad paga ta’ €777 f' idejh

kull erba’ gimghat. In oltre jrabbi |-annimali ghall-gatla. Izomm naghag,

% School leaving certificate, fol 24.

12 Dok CB5, datat 12.03.1975, fol 58-59.

1 Dok CBX (rendikont tal-ghajnuna finanzjarja li inghatat lill-konvenut): skont dan id-dokument datat
22.11.2013, il-konvenut ircieva €450.33 rapprezentanti ghajnuna finanzjarja ghall-perjodu
16.10.2012 sa 15.10.2013 minhabba raba li tinsab f' zona zvantaggjata, u €360.65 rapprezentanti
ghajnuna finanzjarja li inghatat taht I-iskema ta’ pagament uniku, fol 57.



moghoz u ghogiela’?. Huwa wkoll ghandu xi raba imgabbla ghandu.

23. Ir-raba’ kollu li huwa mgabbel ghand dawn it-tlett ahwa Carmelo, Grezzju u
Nazzareno jikkonsisti f'porzjonijiet imxerrdin fl-inhawi. Ghalkemm Grezzju
xehed li bejn it-tlett ahwa hemm bejn hmistax u ghoxrin tomna raba,
Nazzareno u I-konvenut Carmelo invece xehedu li bejn it-tlett ahwa hemm

madwar tletin tomna. It-tlett ahwa jghinu lil xulxin fil-hidma tar-raba’

taghhom.

24. Fir-razzett barra li hemm [|-annimali tal-qatla li jrabbi Nazzareno hemm il-
bhejjem li jintuzaw ghax-xoghol tal-hart |-ghelieqi, ghalkemm ghal dan il-ghan

hemm ukoll “tractor”.

25. Ir-raba’ tat-tlett ahwa jintuza in parti ghall-maghlef tal-annimali (kemm il-
bhejjem tal-hart, kif ukoll I-annimali li jrabbi Nazzareno ghall-gatla) u in parti
ghat-tkabbir tal-prodott. Gieli ukoll tithalla xi parti vojta biex tistrih. II-prodott
li jitkabbar fir-raba kollu li ghandhom bejniethom jintuza ghall-konsum
taghhom (u ta’ ohthom u I-familja taghha) u dak li jibga" jbieghuh il-Pitkali.
Ghalkemm il-prodott ikun inhadem mit-tlett ahwa, jiddahhal il-Pitkali minn
Grezzju (li fil-fatt jahdem il-Pitkali). Gew esebiti statements™ li juru rendikont

tal-prodott agrikolu li ttella’ il-Pitkali minn Grezzju ghas-snin 2011 sa 2013:

2011 €6,668.07 (gross)
2012 €6,173.80 (gross)
2013 €3,777.40 (gross)

26. Fir-rigward tal-bi¢¢tejn art in kwistjoni, il-konvenut xehed illi fihom jizra gamh,
xghir u silla ghall-bhejjem, kif wkoll patata. Huwa qal illi meta jkun hemm il-
patata din thalli mal-€500 netti u meta jkun hemm it-tiben dan ihalli mal-
€1,200. Issa kif fuq spjegat, barra dawn il-bi¢ctejn raba (bil-kejl ta" ftit iktar
minn erba’ tomniet) il-konvenut ghandu seba’ tomniet ohra, u ghalhekk jekk

jitlef ir-raba in kwistjoni jkun tilef madwar 36% tar-raba’ kollu li ghandu fil-

12 Dok NB1 huwa dokument li jiccertifika |i Nazzareno Busuttil huwa registrat biex izomm il-merhliet
tan-naghag u I-moghoz, u wkoll il-merhliet tal-bovini.
13 Dok CB5, fol 62-64



pussess tieghu.

27. Il-qgorti fehmet li bejn l-attur u z-zewg hutu hemm arrangament fejn minkejja
li kull wiehed ghandu I-ghelieqi partikolari tieghu, huma jahdmuhom kollha

bejniethom ghall-benefi¢¢ju komuni:
II-konvenut xehed illi:

"Ahna tliet guvintur u bejnietna nghinu biex ir-raba /i ghandna nahdmuh u niehdu I-
prodott minnu biex nghixu bih u jekk jibga’ ntellghuh il-Pitkali ghall-bejgh, kif gieli
ghamilna. Illi jiena u huti nghinu lif xulxin fil-hdim tar-raba Ii ghandna.”

Grezzju Busuttil xehed illi:

"Ahna t-tlieta nghinu lil xulxin u kull roggha raba Ii ghandna nizirghuba biex niehdu /-
prodott skont Kif jippermetti t-temp. Ghandi nzid Ii hija Nazzareno jrabbi I-annimali u
allura anki sifla u gamh niZzirghu biex ikollna x’ nitimghu lill-annimali. Illi ahna niZirghu
hafna prodotti, inkluz patata, u fil-fatt indahhlu prodotti fil-Pitkalija meta jkollna bl-
abbundanza’.

Nazzareno Busuttil xehed illi:

"..jiena nghin lil huti u huma jghinu lili. Jiena armat bit-trobbija tan-naghag u I-baqar.
Inrabbi dawn [l-annimali ghall-gatla mhux ghall-halib. Ghalhekk huwa importanti /i
Jkollna fejn nizirghu il-gamh u s-silla biex ikollna x’ nitimghu lill-annimali,”

28. Dwar din il-kawzali I-aggravju tal-appellant hu dwar min mill-partijiet ser isofti
I-iktar hardship. L-appellant qal:

"Illi hawn jinghad bir-rispett li I-Onorabbli Bord mar Zmerc fis-sens illi fdal-kaz kellu
Jjezamina wkoll it-tbatija Ii kienu ser ibaghtu [-partijiet. I/-Bord kellu stampa cara ta’
dak Ii jaahhal ir-rikorrenti u I-intimat.......

i l-esponenti huwa tal-umli opinjoni Ii r-rikorrenti huwa sewwa stabbilit
finanzjarjament peress i huwa impjegat bid dhul annwali mill-impieg u dhul
sostanzjali mill-biedja Ii jhaddem ma’ huh fuq arja ta’ tmenin tomna. Il-gwadan tieghu
mill-hamest itmiem tal-intimat ser ikun minimu u Zieda Zghira ghalih, wagt Ii I-intimat
ser jitlef hafna meta jitlef dan ir-raba’ li ghadu kemm xtara r-rikorrenti....

Kapaci kemm hu kapaci r-rikorrent jaghmel aktar profit, jissottometti I-esponenti, hija
ser tkun ferm ikbar it-tbatija tieghu Ii ser jitlef il-gbiela tal-ftit raba’ li ghandu fug

smu”.



29.

30.

31.

Pero’ I-Bord ma ddecidiex din il-kawzali fuq min ser isofri I-ikbar pregudizzju.
Tant hu hekk li gal li l-intimat ma tax prova sodisfacenti li r-raba’ oggett tal-
kawza hi ‘fonti importanti’ ghall-ghixien tieghu u tal-familja tieghu. Ghalhekk
ma kienx hemm htiedga li jezamina jekk jirrizultax li, “/-kerrej ibati aktar minn
sid il-kera jekk ir-rikors jigi milqugh”. Ghaldagstant, hu zbaljat |-appellant li |-
Bord ‘mar Zmerc’ ghaliex kellu jeZamina wkoll it-tbatija Ii kienu ser ibatu /-
partijlet. In vista tal-konkluzjoni li wasal ghaliha (ara pagna 6 tas-sentenza),
il-Bord ma kellux jiddeciedi dwar jekk |-appellant kienx ser isofri Aardship ikbar

mill-appellat jekk tintlaga’ t-talba ta’ sid il-kera.

Fkull kaz, fl-affidavit I-intimat qal li, “Id-dhul minn dan ir-raba’ jghin biex
isostni lili u il huti”. Filwaqt i fl-affidavit ta |-impressjoni li r-raba’ in kwistjoni
tintuza wkoll biex fiha jkabbar il-patata, in subizzjoni (seduta tal-11 ta’
Dicembru, 2013) qal |i fir-raba’ jizra "gamh, xghajr u silla ghax ikollu
bZonnhom ghall-bhejjem”. 1l-bhejjem li ghandu huma Ziemel, debba u hmar;
"Mill-ghalga I-prodott kollu Ii ntella’ jintuza ghall-annimali tieghi.... Jien ghandi
nghid I gabel ma hadt il-pensjoni jiena kont inkabbar kabocci, patata u
garabaghli. Jien ghandi nghid illi niehu sussidju imma niehu sussidju tal-irhis
Jigifieri dak is-sussidju Ii jipprovdi ghall-gamh’. Filwaqt li semma’ x'ha prodott
mir-raba’, patata ma semmietx. Jekk ikabbar patata, meqjus dak li xehed fis-
seduta tal-11 ta’ Dicembru, 2013, il-qorti fehmet li hi biss f'parti zghira mir-
raba’ oggett tal-kawza. Il-qorti ser tibbaza |-konkluzjoni fug dak li xehed fil-11
ta’ Dicembru 2013, meta xehed minghajr ma kellu ¢ans jogghod jipprepara

ruhu minn qabel.

Il-gorti tosserva:

a. L-intimat ighix ma’ zewg hutu subien. IlI-qorti fehmet li jghinu lil xulxin.
Mistogsi, kemm ghandhom raba’ wiegeb "Qisu ghandna tletin’, li I-qorti
fehmet li jinkludu z-zewg ghelieqgi meritu tal-kawza.

b. Permezz ta’ nota tal-24 ta’ Settembru, 2014, l-intimat ipprezenta

dokument mahrug mill-Ministeru ghall-Izvilupp Sostenibbli, L-Ambjent u

t-Tibdil fil-Klima'* fejn jinghad li ghall-perjodu mis-16 ta’ Ottubru, 2012
sal-15 ta’ Ottubru, 2013 ir¢ieva s-somma ta’ €504.33 ghar-raba’
minhabba li hi fZona Zvantaggata. Pero’ mhuwiex car jekk dik I-
ghajnuna ntghatx biss fuq ir-raba’ li hi oggett tal-kawza jew fuq ir-raba’
kollha registrata fiismu (ara I-ktieb tar-raba’ a fol. 58-59). Mill-istess
dokument jirrizulta li r¢ieva wkoll hlas ta’ €360.64 hlas ta’ darba.

Langas mhemm prova minn meta beda jircievi dik I-ghajnuna.

. Id-dikjarazzjoni ta’ bejgh matul is-snin 2011 u 2013 li l-appellant

ipprezenta, ma jghinuhx. Dak it-taghrif jirreferi ghall-bejgh li ghamel

Grezzju Busuttil u mhux I-intimat.

. Busuttil xehed, "I/li nghid Ii meta jkollna I-patata fl-ghalga dieli thallilna

mal-€500 netti u meta jkollna it-tiben gieli naghmlu tlett mitt balla I
Jgibu mal-€1,200” (ara affidavit). Meta I-qorti tikkunsidra dak li xehed
[-apellant in subizzjoni, ssibha diffi¢li temmen li mir-raba’ in kwistjoni |-
appellant kien gieghed jaghmel dak it-tip ta’ gliegh fir-rigward tal-
patata. Sahansitra, wkoll meta sar [-a¢¢ess mill-periti teknic¢i (14 ta’
April, 2016), jirrizulta li kien biss f'parti zghira tar-raba’ li kien hemm il-
patata mizrugha (terz tal-ghalga Ta’ Tatieq). Hekk ukoll il-qorti ssibha
difficli temmen li mir-raba’ oggett tal-kawza I-intimat gieghed jiehu tlett
mitt balla tiben, meta |-ewwel darba li xehed semma’ hamsa u sittin

balla.

. Jekk ir-raba’ hi dagstant importanti ghall-appellant, il-probabbilta’ hi Ii |-

kien jizraghha kollha patata u mhux gamh, Ci¢ri, xghaijr u silla, i fi kliem
I-appellant stess ‘Jintuza ghall-annimali tieghi”. L-annimali li semma’ |-
appellant huma Ziemel, debba u hmar. Hu veru li gal li juza’ I-bhejjem
biex jahdem ir-raba’, pero’ hu minnu wkoll li rrizulta li wiehed minn
hutu ghandu tractor. L-intimat stess xehed, “afna ghandna mutur tal-
hart”. Ghalhekk mhijiex tal-fehma li d-debba hi indispensabbli.

Rilevanti wkoll li fit-twegiba li pprezenta fil-31 ta’ Mejju, 2013 l-intimata
qal: “Illi mhux minnu i dawn I-ghelieqi thallew mhux mahduma fl-ahhar

sentejn peress Ii dawn bagghu jinhadmu regolarment, billi jinZirghu

14 Fol. 57.

bgamh u silla, in parti biex jitimghu il-bhejjem Ii jZommu biex jahdmu I-

77
.

Istess raba
fiha titkabbar il-patata.

Kliem li jkompli juri li r-raba’” ma kinitx geghda tintuza biex

32.Hu minnu li l-intimat xehed li ghandu pensjoni ta’ €355 kull xahar (affidavit a
fol. 53). Fatt li dwaru ma sarux domandi meta sarlu |-kontro-ezami. Pero’
b’dagshekk ma jfissirx li r-raba’ hi fonti importanti ghall-ghixien tal-appellant u
[-familja tieghu. L-appellant ighix ma’ zewgt hutu guvintur li jahdmu, u ohtu li
hi mizzewwga®®. Il-qorti fehemet li I-ahwa subien ihalltu u jagsmu. Hu owviju li
I-prova li r-raba’ tkun fonti importanti ghall-ghixien tal-inkwilin, kellha ssir
minnu. Mhemmx taghrif bizzejjed li jistghu jwasslu lill-qorti biex tikkonkludi li |-
Bord kien zbaljat meta kkonkluda li, "ma ressagx provi sufficjenti biex juru
x’ser jitlef bhala introjtu I-intimat fkaz illi tali ghelieqi jinghaddew lura lir-
rikorrent”. L-uzu ta’ erbat itmiem raba’ in kwistjoni biex fiha jitkabbar gamh,
silla, xghajr u cicri ma jikkonvin¢i xejn lill-qorti li din ir-raba’ hi "“fonti

importanti” ghall-ghixien tal-appellant u I-familja tieghu.

33.Minhabba li I-ewwel aggravju ser jigi michud fuqg mhux mehtieg li |-qorti

tikkunsidra t-tieni aggravju li jirrigwarda I-hitan tas-sejjieh.

Ghal dawn il-motivi tichad |-appell bl-ispejjez kontra l-appellant. It-

terminu li ffissa I-Bord ghall-izgumbrament jiddekorri mil-lum.

Anthony Ellul.

15 Fol. 142.

